                              Lög Félags húseigenda í Flatey á Skjálfanda

                                                          1.gr.

                                         Heiti félagsins og varnarþing

Nafn félagsins er Félag húseigenda í Flatey á Skjálfanda. Heimili þess og varnarþing er í samkomuhúsinu í Flatey á Skjálfanda. 

                                                          2.gr.

                                                      Tilgangur

Tilgangur félagsins er að gæta hagsmuna og réttar félagsmanna í sameiginlegum hagsmunamálum sem varða samskipti við landeigandann, íslenska ríkið og sveitarfélagið Þingeyjarsveit.

                                                          3.gr.

                                           Félagsaðild- Atkvæðisréttur

Félagar geta allir þeir orðið sem eru þinglýstir eigendur að húsum í Flatey á Skjálfanda.

Atkvæðisréttur fylgir einstökum húsum þannig að eitt atkvæði fylgir hverju húsi. Einn aðili, félagsmaður eða umboðsmaður eigenda viðkomandi húss fer með atkvæði fyrir það hús og er kjörgengur til stjórnar og er það sameigenda hvers húss, ef um fleiri en einn eiganda að því er að ræða, að tilnefna þann aðila sem fer með atkvæðisrétt fyrir viðkomandi hús og tilkynna það stjórn félagsins.

Sérákvæði gildir um skyldmenni húseigenda í beinan legg og maka og er þeim heimil fundasókn á fundi félagsins.

                                                         4.gr.

                                                  Félagsfundir

Félagsfundir eru haldnir þegar stjórn þykir ástæða til, eða ef félagsmenn sem ráða yfir helmingi atkvæða óska þess.

Félagsfundir skulu boðaðir með viku fyrirvara minnst með bréfum eða símhringingum til þess aðila sem fer með atkvæði fyrir viðkomandi hús. Er það síðan þess aðila að tilkynna meðeigendum sínum um fundinn.

                                                          5.gr.

                                                    Aðalfundir o.fl.

Aðalfundur hefur æðsta vald í málefnum félagsins. Stjórn skal boða til aðalfundar á tímabilinu apríl-maí ár hvert, bréflega með dagskrá og ekki með skemmri fyrirvara en viku.

Aðalfundur telst lögmætur ef réttilega er til hans boðað. Reikningsár félagsins er almanaksárið. Stjórn ber að færa reikninga í gerðarbók svo og lög félagsins,félagaskrá og fundargerðir.

Á dagskrá aðalfundar eru eftirtalin atriði:

1. Skýrsla stjórnar um störf ársins.

2. Afgreiðsla reikninga síðasta almanaksárs.

3. Árgjald ársins ákveðið.

4. Lagabreytingar

5. Kosning stjórnar, varamanna og skoðunarmanna reikninga.

6. Önnur mál löglega upp borin

                                                 6.

                                    Stjórn félagsins

Stjórn félagsins skal skipuð þrem fulltrúum og tveimur til vara. Skal hún kjörin á aðalfundi til eins árs í senn og skal formaður þá kjörinn sérstaklega. Að öðru leyti skiptir stjórnin með sér verkum og velur úr sínum hópi, gjaldkera, sem jafnframt er varaformaður og ritara. Stjórnarfundir teljast löglegir ef þeir eru boðaðir með minnst sólarhrings fyrirvara og meirihluti stjórnar er viðstaddur. Varamenn skal jafnan boða á stjórnarfundi og taka þeir sæti í forföllum aðalmanna. Varastjórn hefur málfrelsi og tillögurétt á stjórnarfundum en er eigi heimilt að greiða atkvæði um þau mál sem til afgreiðslu eru. 

                                                          7.gr.

                                                Lagabreytingar

Lögum þessum má aðeins breyta á lögmætum aðalfundi og þarf til þess 2/3 greiddra atkvæða.

                                                         8.gr.

                                                 Slit félagsins

Félaginu verður ekki slitið eða það lagt niður nema með samþykki aðalfundar og þarf slík tillaga 2/3 greiddra atkvæða.

Verði félaginu slitið skal eignum þess ráðstafað til greiðslu skulda þess, ef einhverjar eru, og því sem eftir stendur að jöfnu til eigenda hvers húss félagsmanna.

Á stofnfundi er mætt fyrir Baldurshaga

                                           Grund

                                            Miðgarða

                                            Sigtún

                                            Garðshorn

                                             Sólvelli

                                             Sólbakka

                                             Sólborg

                                            Útibæ

                                            Neðribæ

                                            Uppibæ 

                                             Krosshús

                                             Bjarg

                                             Sæberg

                                             Berg  

